	
	
	



ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1667-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	Կրթության տեսչական մարմին
	01/05.1/855-2025
15.09.2025

	«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1667-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ՎԵՐԱԲԵՐՅԱԼ
ՆԱԽԱԳԾԻ ՀԱՎԵԼՎԱԾԻ՝
1. 3-րդ կետի 1-ին ենթակետում և 20-րդ կետում «Դպրոցների» բառը փոխարինել «ուսումնական հաստատությունների» բառերով։
	





Չի ընդունվել: Խոսքը Դպրոցների կառավարման տեղեկատվական համակարգի՝ ԴԿՏՀ-ի մասին է:

	2. 4-րդ կետի 5-րդ ենթակետից հանել «կամ համաֆինանսավորմամբ» բառերը։

	Չի ընդունվել: Վերապատրաստումները կարող են իրականացվել ինչպես բյուջեով նախատեսված, այնպես էլ նաև չարգելվող այլ միջոցներով:

	3. 8-րդ կետից հանել «Վերապատրաստող կազմակերպությունն ընտրում է ուսուցիչը:», քանի որ 22-ր կետում այդ մասին նշված է։
	Ընդունվել է:

	4. 15-ր կետի 2-րդ ենթակետում «եռօրյա ժամկետում» բառերը փոխարինել «երեք աշխատանքային օրվա ընթացքում» բառերով։
	Ընդունվել է:

	5. 40-րդ կետում «42-րդ» թիվը փոխարինել «37-րդ» թվով։ 
	Ընդունվել է:

	ՀՀ տարածքային կառավարման և ենթակառուցվածքների նախարարություն
	ԴԽ/15.4/31826-2025
18.09.2025

	«Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը քննարկվել է ՀՀ մարզպետների աշխատակազմերի և համայնքների ղեկավարների հետ:
Քննարկման արդյունքում  գտնում  ենք, որ հանրակրթական հիմնական ծրագրեր իրականացնող ուսումնական հաստատության՝ հերթական ատեստավորման ենթակա ուսուցիչների վերապատրաստման կարգի 6-րդ կետի 2-րդ ենթակետով սահմանված՝ վերապատրաստման ձեռնահասության մակարդակի համար իրականացվող դասընթացների 3 տարվա տևողությունը երկար ժամանակահատված է, ուստի առաջարկվում է վերապատրաստման յուրաքանչյուր ամբողջական շրջափուլի ավարտին իրականացվող էլեկտրոնային թեստավորման փոխարեն, ստուգումը իրականացնել յուրաքանչյուր մոդուլի ավարտին։
	Չի ընդունվել այն հիմնավորմամբ, որ ատեստավորման գործընթացում թեստավորումը նախատեսված է ամբողջական շրջափուլի արդյունքների գնահատման համար, ինչն ապահովում է ուսուցչի գիտելիքների և հմտությունների համապարփակ գնահատում: Մոդուլային թեստավորումը չի կարող ամբողջապես արտացոլել ուսուցչի ձեռքբերումների ամբողջական պատկերը, ինչը վտանգում է ատեստավորման արդյունքների առարկայականությունը։ Բացի այդ, ամեն մոդուլի ավարտին էլեկտրոնային թեստավորում իրականացնելու դեպքում ստեղծվում է տեխնիկական ու վարչական ավելորդ ծանրաբեռնվածություն ինչպես ուսուցիչների, այնպես էլ կառավարման մարմնի համար՝ անհրաժեշտության դեպքում կրկնակի համակարգչային և ադմինիստրատիվ ռեսուրսների կիրառմամբ։ Առաջարկվող փոփոխությունը դուրս է գործող կարգի տրամաբանությունից, որը նախատեսում է մեկ ամբողջական շրջափուլի հիման վրա գնահատել ուսուցչի ձեռքբերումները և ատեստավորման ենթակա լինելու պայմանները։
Ուստի, նշված կարգով նախատեսված մեկ ամբողջական շրջափուլի ավարտին անցկացվող էլեկտրոնային թեստավորումը ավելի նպատակահարմար և արդյունավետ մեխանիզմ է ուսուցիչների մասնագիտական զարգացման գնահատման համար, և մոդուլային թեստավորման փոխարինումը նպատակահարմար չէ։                    

	Երևանի քաղաքապետարան
	01/121734-25
12.09.2025

	2. «Հայաստանի Հանրապետության  կառավարության 2012 թվականի դեկտեմբերի 27-ի N 1667-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 2) մասով՝
Նախագիծ 2-ի հավելվածի 2-րդ կետը շարադրել հետևյալ խմբագրությամբ՝
«2. Վերապատրաստումը Հայաստանի Հանրապետության կրթության, գիտության, մշակույթի և սպորտի նախարարության (այսուհետ՝ նախարարություն) կողմից ստեղծված էլեկտրոնային, ինչպես նաև երաշխավորված կազմակերպության կողմից (այսուհետ՝ վերապատրաստող կազմակերպություն) կազմակերպվող վերապատրաստման դասընթացների միջոցով ուսուցչի մասնագիտական կատարելագործման գործընթաց է»: 


Հարկ է նշել նաև, որ եթե նախագիծ 2-ի հավելվածի 15-րդ կետով սահմանված է, որ ուսուցչի վերապատրաստման գործընթացի անմիջական պատասխանատուն վերապատրաստող կազմակերպությունն է, նախարարության կողմից ստեղծված էլեկտրոնային դասընթացների մասով հստակեցում առկա չէ:
Նախագիծ 2-ի հավելվածում «մասնագիտական զարգացման գնահատված կարիք» բառերը փոխարինել «ատեստավորման մակարդակ» բառերով՝ համապատասխանեցնելով հավելվածի 2-րդ կետի 3-րդ ենթակետի պահանջին։

	






Ընդունվել է:




Հաշվի առնելով, որ էլեկտրոնային դասընթացների բովանդակությունը գործնական աշխատանքների միջոցով ուսուցիչն ամրապնդելու է վերապատրաստող կազմակերպությունում, և պատշաճ վերապատրաստված ուսուցչի ձեռք բերած մասնագիտական գիտելիքը դասավանդման ընթացքում կատարելագործելու է, հետևաբար պատասխանատվության հիմնական մասը բաժին է ընկնում վերապատրաստող կազմակերպությանը:
Ընդունվել է մասնակի:


	Նախագիծ 2-ի հավելվածի 3-րդ կետի 3-րդ ենթակետում «համապատասխան» բառից հետո լրացնել «և սույն կարգի 6-րդ կետով սահմանված» բառերը։

	Ընդունվել է:

	Նախագիծ 2-ի հավելվածի 4-րդ կետի 1-ին ենթակետում «առաջին մակարդակում» բառերը փոխարինել «տարրական մակարդակում» բառերով։

	Ընդունվել է:

	Նախագծի 2-ի  հավելվածում կիրառվող «առարկայի գիտելիքի իմացություն», «առարկայական գիտելիքի իմացություն» և «առարկայի իմացության ոլորտ» հասկացությունները հստակեցնել և նախատեսել դրա միատեսակ կիրառումը:







Նախագիծ 2-ի հավելվածի 5-րդ կետի 4-րդ ենթակետը սահմանել հավելվածի առանձին կետի տեսքով: 

	Չի ընդունվում, քանի որ նշված ձևակերպումները նախագծում կիրառվում են տարբեր իմաստային շեշտադրումներով և նախատեսված է դրանց տարաբնույթ կիրառությունը։




Ընդունվել է:


	Նախագիծ 2-ի հավելվածի 13-րդ կետից «ամբողջական» բառը։

	Առաջարկն ընդունելի չէ, քանի որ նախագծում նշված «ամբողջական» բառն անհրաժեշտ է պահպանել, քանի որ վերապատրաստման շրջափուլերը կարող են բաղկացած լինել մի քանի փուլերից։ Թեստավորումը անցկացվում է միայն առանց բացառության՝ ամբողջական շրջափուլի ավարտին, որպեսզի գնահատումը համապարփակ լինի և արձագանքի ուսուցչի մասնագիտական զարգացման իրական արդյունքներին։ «Ամբողջական» բառը հանելը նախագծից կարող է ստեղծել անորոշություն և խառնաշփոթ ընթացակարգի իրականացման ժամանակ։

	Նախագիծ 2-ի հավելվածի 17-րդ կետի 3-րդ ենթակետում ատեստավորման կազմակերպումը սահմանվում է ըստ ուսումնական բնագավառների, սակայն նույն կետի երկրորդ մասում հիշատակվում են առարկաներ։ Առարկայական գիտելիքից բացի վերապատրաստման բաղադրիչները կարող են չառնչվել առարկայական ուղղվածությանը, հետևաբար առաջարկում ենք դիտարկել հերթական ատեստավորման ժամանակ ուսումնական առարկայով չառաջնորդվելու հնարավորությունը։ Անհրաժեշտության դեպքում առաջարկում ենք համապատասխան փոփոխություն կատարել նաև Ձև N 1-ում։
	Չի ընդունվել, քանի որ առարկայի իմացության կարիքը կապված է կոնկրետ առարկայի հետ, և վերապատրաստումը և ատեստավորումը կրում են առարկայական բնույթ:

	Նախագիծ 2-ի հավելվածի 25-րդ կետում 19-րդ կետին կատարված հղումը փոխարինել համապատասխան կետով: 
	Ընդունվել է, հղումը հանվել է:

	Առաջարկում ենք սահմանել Նախագիծ 2-ի հավելվածի 33-րդ կետով սահմանված թղթային մատյանին ներկայացվող պահանջները կամ սահմանել մատյանի ձևը։
	Ընդունվել է, 33-րդ կետը խմբագրվել է, սահմանվել են թղթային մատյանին ներկայացվող պահանջները:

	Նախագիծ 2-ի հավելվածի 36-րդ կետում 27-րդ և 34-րդ կետերին կատարված հղումները վերանայել, քանի որ դրանք այդ նորմին վերաբերելի չեն:
	Ընդունվել է, 36-րդ կետը հանվել է՝ կարգավորումն ամրագրվել է 25-րդ կետում:

	Նախագիծ 2-ի հավելվածի 37-րդ կետում մշտադիտարկման համար սահմանել գնահատման չափանիշներ։

	Քանի որ ԿԶՆԱԿ-ն իր խորհրդատվական և վերահսկողական գործառույթների շրջանակում իրականացնում է վերապատրաստող կազմակերպությունների մշտադիտարկում, որտեղ հավաքագրվում են տվյալներ և գնահատվում է գործընթացի ընթացքը, ուստի արագ և ճշգրիտ արձագանք ապահովելու նպատակով առանձին գնահատման չափանիշներ սահմանելու անհրաժեշտություն չկա: Վերջնական որոշումները՝ կազմակերպությունը երաշխավորված ցանկից հանելու կամ դրա համապատասխանությունը հաստատելու վերաբերյալ, մնում են բացառապես նախարարության լիազորության ներքո՝ ապահովելով գործընթացի թափանցիկությունն ու արդարությունը։

	Նախագիծ 2-ի հավելվածի 40-րդ կետում 42-րդ կետին կատարված հղումը վերանայել, քանի որ հավելվածը 42-րդ կետ չունի: 
	Ընդունվել է, հղում է կատարվել 36-րդ կետին:

	Բացի այդ, առաջարկում ենք խմբերի ձևավորման առումով հաստակեցնել արդյոք էական է մասնակիցների խմբավորումը ըստ բնագավառների, երբ վերապատրաստումն ուղղված չէ առարկայական գիտելիքի կատարելագործմանը։

	Չի ընդունվել. մասնագիտական զարգացմանն ուղղված վերապատրաստումները ևս պետք է սահմանափակ թվով խմբերում իրականացնել՝ արդյունավետության ապահովման տեսանկյունից:

	ՀՀ աշխատանքի և սոցիալական հարցերի նախարարություն
	ԱԹ/ԳԽ-2/26340-2025
18.09.2025

	Կարծիքի ներկայացված նախագծի վերաբերյալ առաջարկություններ չկան։

	Ընդունվել է:

	ՀՀ ֆինանսների նախարարություն
	01/11-1/21228-2025
25.09.2025

	Ի պատասխան Ձեր սույն թվականի սեպտեմբերի 3–ի N 02/09.1/28465-2025 գրության՝ Ֆինանսների նախարարությունն ուսումնասիրել է «Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի:

	Ընդունվել է:

	ՀՀ արդարադատության նախարարություն
	/27.0.01/51106-2025
14.11.2025

	1. «Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 1) 1-ին կետով նախատեսվում է Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման հավելվածը շարադրել նոր խմբագրությամբ։ Միաժամանակ, Նախագիծ 1-ի 2-րդ կետի համաձայն՝ որոշումն ուժի մեջ է մտնում պաշտոնական հրապարակմանը հաջորդող օրվանից։
 Նկատի ունենալով, որ Նախագիծ 1-ով առաջարկվող փոփոխությունը ծավալուն է և արդյունքում ատեստավորման ենթակա ուսուցչի վերապատրաստման կարգում նոր իրավակարգավորումներ են նախատեսվում, ուստի անհրաժեշտ է սահմանել Նախագիծ 1-ի ուժի մեջ մտնելու ավելի ուշ ժամկետ՝ հաշվի առնելով «Նորմատիվ իրավական ակտերի մասին» օրենքի 23-րդ հոդվածի 2-րդ մասի դրույթները, որոնց համաձայն՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը: 

	Չի ընդունվել. վերապատրաստումների վերաբերյալ կարգավորումները կիրառելի են լինելու  որոշումն ընդունելուց հետո՝ վերապատրաստումների հերթական շրջափուլին: Միաժամանակ, կարգավորումների ընդունումը կարևոր է՝  վերապատրաստող կազմակերպությունների երաշխավորման և էլեկտրոնային դասընթացների պատրաստման գործընթացներն ապահովելու համար: 

	2. Նախագիծ 1-ի հավելվածի 2-րդ կետի 1-4-րդ ենթակետերն անհրաժեշտ է նախատեսել որպես առանձին կետեր՝ նկատի ունենալով, որ նշված ենթակետերով սահմանվում են առանձին հասկացություններ՝ այնպես, ինչպես 2-րդ կետով է սահմանվում։ Միաժամանակ, 1-4-րդ ենթակետերով նախատեսվող դրույթներն անմիջականորեն չեն բխում 2-րդ կետի բովանդակությունից։ 
Նույն դիտարկումը վերաբերում է նաև Նախագիծ 1-ի հավելվածի 3-րդ, 4-րդ, 16-րդ, 18-րդ, 36-րդ կետերի ենթակետերին։

	Ընդունվել է:

	3. Նախագիծ 1-ի հավելվածի 3-րդ կետի 1-ին ենթակետի համաձայն՝ մասնագիտական զարգացման կարիքի գնահատումն իրականացվում է ուսուցչի և տնօրենի կողմից Դպրոցների կառավարման տեղեկատվական համակարգում (այսուհետ՝ ԴԿՏՀ) հարցաթերթիկի միջոցով՝ ինքնաշխատ եղանակով: 
Նշված կարգավորման մեջ առաջարկում ենք հստակեցնել՝ մեկից ավելի առարկաներ դասավանդող ուսուցիչների դեպքում մասնագիտական զարգացման կարիքի գնահատումն ինչպե՞ս է իրականացվում, յուրաքանչյուր առարկայի դեպքում առանձին գնահատու՞մ է իրականացվում, թե՞ միայն մեկ առարկայից։
	Քանի որ առարկայի իմացության կարիք ունենալու դեպքում ուսուցչի ատեստավորումն իրականացվում է ՀՀ կառավարության 2021 թվականի 596-Ն որոշման պահանջներին համապատասխան, իսկ վերջինով սահմանված է, որ ուսուցիչը յուրաքանչյուր փուլում կարող է մասնակցել քննությանը միայն մեկ առարկայից, հետևաբար լրացուցիչ հստակեցման անհրաժեշտություն չկա: Ատեստավորման յուրաքանչյուր հաջորդ շրջափուլում ուսուցչի՝ առարկայի իմացության կարիքը կարող է գնահատվել իր դասավանդած առարկաներից որևէ մեկով և միայն մեկով:

	4. Նախագիծ 1-ի հավելվածի 16-րդ կետի 1-ին ենթակետի համաձայն՝ մինչև վերապատրաստումն սկսելը կազմակերպությունը հայտորոշիչ գնահատման միջոցով ստուգում է ուսուցիչների մոտ գնահատված մասնագիտական զարգացման կարիքի համապատասխանությունը։
Վերոնշյալ դրույթում պարզաբանման կարիք ունի՝ ի՞նչ է իրենից ներկայացնում «հայտորոշիչ գնահատում»-ը և ի՞նչ ձևով է այն իրականացվում։ Այս առումով անհրաժեշտ է նկատի ունենալ նաև «Նորմատիվ իրավական ակտերի մասին» օրենքի 15-րդ հոդվածի 1-ին և 3-րդ մասերի կարգավորումները։
	Հաշվի առնելով, որ կազմակերպության համար Հայաստանի Հանրապետության կրթության, գիտության, մշակույթի և սպորտի նախարարի 2021 թվականի մարտի 5-ի «Ատեստավորման ենթակա ուսուցչին վերապատրաստող երաշխավորված կազմակերպությունների և դասընթացների ցանկի ձևավորման կարգը սահմանելու և Հայաստանի Հանրապետության կրթության և գիտության նախարարի՝ 2012 թվականի մայիսի 18-ի N 496-Ն հրամանն ուժը կորցրած ճանաչելու մասին» N 24-Ն հրամանով սահմանված է պատասխանատվություն և հետևանքներ վերապատրաստմանը մասնակցած ուսուցիչների ատեստավորման արդյունքների համար, հետևաբար սույն կետով սահմանվում է կազմակերպության հնարավորությունը՝ վերստուգել ուսուցչի մասնագիտական զարգացման կարիքի գնահատման համապատասխանությունը: Քանի որ վերապատրաստող կազմակերպությունները տարբեր են, հետևաբար հայտորոշիչ գնահատման միասնական ձևաչափ սահմանվել չի կարող: Այն ներառվում է կազմակերպության կողմից ներկայացվող վերապատրաստման դասընթացի ծրագրում, և ուսուցիչը դրա հետ կարող է նախապես ծանոթանալ:

	5. Նախագիծ 1-ի հավելվածի 16-րդ կետի 2-րդ ենթակետի համաձայն՝ հայտորոշիչ գնահատման արդյունքի և ուսուցչի մասնագիտական զարգացման կարիքի անհամապատասխանության դեպքում հայտորոշումն իրականացրած կազմակերպությունը եռօրյա ժամկետում գրավոր տեղեկացնում է տնօրենին: Տնօրենը երեք աշխատանքային օրվա ընթացքում գրավոր դիմում է Կրթական տեխնոլոգիաների ազգային կենտրոնին՝ ԴԿՏՀ-ում ուսուցչի մասնագիտական զարգացման կարիքը կրկին գնահատելու համար: Մասնագիտական զարգացման կարիքի կրկնակի գնահատումից հետո կրկնակի հայտորոշում չի իրականացվում, ուսուցիչն ընտրում է ատեստավորման մակարդակին համապատասխան վերապատրաստումներ իրականացնող կազմակերպություն. 
      Տվյալ դեպքում հարց է առաջանում՝ եթե մասնագիտական զարգացման կարիքի կրկնակի գնահատումից հետո պարզվում է, որ ուսուցիչը մասնագիտական զարգացման կարիք չունի, ապա այդ դեպքում ի՞նչ ընթացակարգ է նախատեսվում։
	Ուսուցչի մասնագիտական զարգացման կարիքի գնահատումը ենթադրում է ուսուցչի վերապատրաստումների մակարդակի որոշում, հետևաբար որպես կարիքի գնահատման արդյունք կարող է լինել առաջարկվող վերապատրաստման մակարդակի փոփոխությունը, սակայն չի կարող որպես արդյունք լինել այն, որ ուսուցիչը մասնագիտական զարգացման կարիք չունի:

	6. Նախագիծ 1-ի հավելվածի 26-րդ կետով նախատեսվում է, որ Հիմնական աշխատավայր հանդիսացող ուսումնական հաստատության տնօրենը վերապատրաստվող ուսուցչի դիմումի հիման վրա կազմակերպության հետ կնքում է վերապատրաստման վճարովի ծառայությունների մատուցման պայմանագիր (այսուհետ` պայմանագիր)՝ համաձայն N 2 ձևի։
Միաժամանակ, հավելվածի 27-րդ կետի համաձայն՝ Առաջին (տարրական) մակարդակի վերապատրաստումների իրականացման համար կազմակերպության հետ պայմանագիր կնքում է նախարարությունը:
Տվյալ դեպքում պարզաբանման կարիք ունի, թե ինչո՞վ է պայմանավորված, որ մի դեպքում՝ ուսումնական հաստատության տնօրենն է կազմակերպության հետ կնքում պայմանագիր, իսկ մյուս դեպքում՝ նախարարությունը: Կամ արդյո՞ք հավելվածի 27-րդ կետում նշված «պայմանագիր»-ը 26-րդ կետում հիշատակվող նույն պայմանագիրն է։ Եթե խոսքը տարբեր պայմանագրերի մասին է, ապա անհրաժեշտ է հստակեցնել նաև, թե ի՞նչ պայմաններով է կնքվելու հավելվածի 27-րդ կետում նշված պայմանագիրը և այդ պայմանագրի կնքումից հետո նախարարությունն ի՞նչ կարգով և ժամկետում է տեղեկացնելու պայմանագրով նախատեսվող վերապատրաստման մասին համապատասխան ուսումնական հաստատության տնօրենին կամ ուսուցչին։
	Չի ընդունվել: Հաշվի առնելով, որ ուսուցչի առարկայական վերապատրաստումներն իրականացնող կազմակերպությունների քանակը սահմանափակ է և այս վերապատրաստումներին ուսուցիչների մասնակցությունն ապահովվում է մի քանի տարբեր մեխանիզմներով, հետևաբար նպատակահարմար է նախարարության հետ դրանք կնքելը:

	7. Նախագիծ 1-ի հավելվածի 34-րդ կետում անհրաժեշտ է հստակեցնել՝ «պահանջվող ստորագրություններ» ձևակերպումը։
	Կետը խմբագրվել է:

	8.Նախագիծ 1-ի հավելվածի 36-րդ կետում հստակեցման կարիք ունի «հաստատության լիազոր մարմին» ձևակերպմամբ ի՞նչ մարմին է նկատի առնվում։
	Խոսքը ըստ ենթակայության սահմանված լիազոր մարմիններին է վերաբերում:

	9. Նախագիծ 1-ի հավելվածով նախատեսվում է Ձև N 1-ը, որով ներկայացվում է հերթական ատեստավորման ենթակա ուսուցչի վերապատրաստման դասընթացի մասնակցության վերաբերյալ վկայականի ձևը, սակայն Նախագիծ 1-ի հավելվածում բացակայում է նշված Ձև N 1-ին կատարվող համապատասխան հղումը։
	Կետ 54-ը խմբագրվել է:

	10. Նախագիծ 1-ի հավելվածի Ձև N 2-ով նախատեսվող պայմանագրի (այսուհետ՝ Պայմանագիր) 1․3-րդ կետի 2-րդ ենթակետի համաձայն՝ Կատարողի կողմից տրամադրվող Երաշխավորված կազմակերպության դասընթացին ներկայացվող պարտադիր պահանջներից են՝ (․․․) նախարարության սահմանված ժամկետում դասընթացի իրականացման ենթակա լինելը՝ առկա կամ հեռավար եղանակով՝ Պատվիրատու ուսումնական հաստատության միջոցների հաշվին։
Նկատի ունենալով, որ Նախագիծ 1-ի հավելվածի 8-րդ կետով նախատեսվում է նաև դասընթացի՝ համակցված եղանակով իրականացվելու հնարավորությունը, առաջարկում ենք Պայմանագրի 1․3-րդ կետի 2-րդ ենթակետում նշում կատարել նաև դասընթացի համակցված եղանակի մասին։

	
Քանի որ համակցված եղանակը ենթադրում է և առկա, և հեռավար ձևաչափեր, իսկ վերապատրաստումների վարձատրությունը՝ ըստ անցկացման ձևաչափի, տարբերակված է, հետևաբար պայմանագրում կարող է ֆիքսվել ոչ թե համակցված ձևաչափը, այլ առկա և հեռակա վերապատրաստումների ժամաքանակները:











	11. Պայմանագրի 2․4․9-րդ կետում նշված է՝ «Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշմամբ սահմանված հաշվետվություն», մինչդեռ, թե՛ Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշմամբ և թե՛ Նախագիծ 1-ով որևէ հաշվետվություն սահմանված չէ։ 
Միաժամանակ, Պայմանագրի 2․4․9-րդ կետում հղում է կատարված Հայաստանի Հանրապետության կրթության, գիտության, մշակույթի և սպորտի նախարարի 2021 թվականի մարտի 5-ի N 24-Ն հրամանով սահմանված N 7 ձևին, սակայն «Հայաստանի Հանրապետության կրթության, գիտության, մշակույթի և սպորտի նախարարի 2021 թվականի մարտի 5-ի N 24-Ն հրամանում փոփոխություն կատարելու մասին» Հայաստանի Հանրապետության կրթության, գիտության, մշակույթի և սպորտի նախարարի հրամանի նախագծի հավելվածը բաղկացած է թվով վեց ձևերից, ուստի նշված հղումերն անհրաժեշտ է վերանայել։

12. Պայմանագրի 4․1-ին կետում հղում է կատարված նախարարի 2021 թվականի հուլիսի 2-ի N 46-Ն հրամանին, որը ուժը կորցրել է Հայաստանի Հանրապետության կրթության, գիտության, մշակույթի և սպորտի նախարարի 2025 թվականի հունիսի 30-ի 53-Ն հրաման համաձայն։

	Հաշվետվության ձևը սահմանված է ՀՀ ԿԳՄՍ նախարարի 2021 թվականի 24-Ն հրամանով:









Ընդունվել է, խմբագրվել է:











Ընդունվել է, խմբագրվել է:

	ՀՀ վարչապետի աշխատակազմ
	02/11/16641-2026
18.05.2026

	Սոցիալական հարցերի վարչություն
	

	1. Նախագծի հավելվածի՝ 
1) 1-ին կետում առկա է հակասություն. Մասնավորապես՝ շեշտվում է, որ կարգը վերաբերելի է հանրակրթական հիմնական ծրագրեր իրականացնող ուսումնական հաստատությանը՝ անկախ կազմակերպական-իրավական ձևից, սակայն միաժամանակ բացառություն է սահմանվում ոչ պետական հանրակրթական ուսումնական հաստատությունների համար.

	Ընդունվել է, կետը խմբագրվել է:

	2) 2-րդ կետում վերապատրաստումը բնորոշվում է որպես կրթության, գիտության, մշակույթի և սպորտի նախարարության կողմից ստեղծված էլեկտրոնային, ինչպես նաև երաշխավորված կազմակերպության կողմից կազմակերպվող վերապատրաստման դասընթացների միջոցով ուսուցչի մասնագիտական կատարելագործման գործընթաց, ինչը չի համապատասխանում «Հանրակրթության մասին» օրենքի (այսուհետ՝ օրենք) 3-րդ հոդվածի 1-ին մասի 14.1) կետի կարգավորմանը, ըստ որի՝ ուսուցչի վերապատրաստումը սահմանվում է որպես «վերապատրաստող կազմակերպություններում ուսուցչի կողմից կրթության պետական կառավարման լիազորված մարմնի սահմանած` ուսուցչի վերապատրաստման չափորոշիչներին և ծրագրերին համապատասխան մասնագիտական նոր գիտելիքների, հմտությունների և ունակությունների յուրացում ու կատարելագործում»: Ուսուցչի վերապատրաստումը վերապատրաստող կազմակերպության կողմից իրականացնելու վերաբերյալ օրենքի սույն պահանջից չեն բխում հավելվածի նաև 24-րդ և 47-րդ կետերը (վերջինը՝ էլեկտրոնային դասընթացների մոդուլները նախարարության կողմից մշակելու մասով).

	Չի ընդունվել: Հաշվի առնելով, որ էլեկտրոնային դասընթացները գտնվում են մշակման փուլում և որպես վերապատրաստման եղանակ կարող են ներդրվել կարգի հաստատման դեպքում միայն՝ նվազեցնելով տեսական վերապատրաստումների ծավալը և ռեսուրսները՝ միաժամանակ հնարավորություն տալով ուսուցչին իրեն ավելի հարմար ժամանակահատվածում դրանք ուսումնասիրել, հետևաբար վերապատրաստման սահմանման մեջ կարևոր է դրանց ներառումը: Միաժամանակ դիտարկման հիման վրա Հանրակրթության մասին օրենքի առաջիկա փոփոխության ժամանակ կդիտարկվի նաև «ուսուցչի վերապատրաստում» հասկացության սահմանման փոփոխությունը: 


	3) 3-րդ կետում նույնպես առկա է հակասություն. Մասնավորապես՝ դրանում վերապատրաստման դասընթացը բնորոշվում է որպես ուսուցիչների մասնագիտական զարգացմանը նպատակաուղղված դասընթացների խումբ, սակայն վերապահում է կատարվում առ այն, որ  վերապատրաստումը կարող է իրականացվել նաև վերապատրաստման ծրագրի մեկ բաժնին համապատասխան վերապատրաստման դասընթացի միջոցով, որի պարագայում «դասընթացների խումբ» ձևակերպումը կիրառելի չէ.

	Ընդունվել է, կետը խմբագրվել է:

	4) 20-րդ կետում նախատեսվում է վերապատրաստման ծրագրի յուրաքանչյուր բաժնի համար երեք մակարդակի դասընթաց մշակելու մասին կարգավորում, ինչը լրացուցիչ պարզաբանման է ենթակա.

	Ընդունվել է, կետը խմբագրվել է:

	5) ձև N 2-ի՝ 
ա. «1.2» կետում հղում է կատարվում օրենքի 3-րդ հոդվածի 1-ին մասի 14.1-ին կետին և Կառավարության 2012 թվականի դեկտեմբերի 27-ի N 1667-Ն որոշման հավելվածի 2-րդ կետին, սակայն հարկ է նկատել, որ որոշման 2-րդ կետը չի համապատասխանում օրենքի վերոհիշյալ կարգավորմանը (տես սույն եզրակացության 3.2-րդ կետը).

	[bookmark: _GoBack]Չի ընդունվել: Հաշվի առնելով, որ էլեկտրոնային դասընթացները գտնվում են մշակման փուլում և որպես վերապատրաստման եղանակ կարող են ներդրվել կարգի հաստատման դեպքում միայն՝ նվազեցնելով տեսական վերապատրաստումների ծավալը և ռեսուրսները՝ միաժամանակ հնարավորություն տալով ուսուցչին իրեն ավելի հարմար ժամանակահատվածում դրանք ուսումնասիրել, հետևաբար վերապատրաստման սահմանման մեջ կարևոր է դրանց ներառումը: Միաժամանակ դիտարկման հիման վրա Հանրակրթության մասին օրենքի առաջիկա փոփոխության ժամանակ կդիտարկվի նաև «ուսուցչի վերապատրաստում» հասկացության սահմանման փոփոխությունը: 


	բ. «2.2.1» կետով սահմանվում է, որ պատվիրատուն պարտավոր է «քննարկել և ընդունել սույն պայմանագրով սահմանված ժամանակացույցին համապատասխան մատուցված Վերապատրաստման ծառայության արդյունքը, իսկ այդ ծառայության արդյունքում թերություններ հայտնաբերելու դեպքերում դրա մասին երկօրյա ժամկետում գրավոր և հիմնավորված առարկություններով հայտնել Կատարողին»: Սույն ձևակերպումը ենթակա է հստակեցման, այլապես դրանից կհետևի, որ պատվիրատուն ցանկացած պարագայում պարտավոր է ընդունել ժամանակացույցին համապատասխան մատուցված Վերապատրաստման ծառայության արդյունքը՝ թերություններ հայտնաբերելու դեպքերում դրա մասին հայտնելով Կատարողին:   

	Ընդունվել է, կետը խմբագրվել է:

	2. Նախագծի 1-ին կետում նշված Կառավարության 27.12.2012թ. N 1667-Ն որոշման վերնագիրը չի համապատասխանում որոշման գործող վերնագրին:

	Ընդունվել է, կետը խմբագրվել է:

	3. Պարզաբանման ենթակա ենք համարում հանրակրթական հիմնական ծրագրեր իրականացնող ուսումնական հաստատության՝ հերթական ատեստավորման ենթակա ուսուցչի վերապատրաստման կարգը (այսուհետ՝ կարգ) 2023 թվականի հունվարին, այնուհետև 2024 թվականի ապրիլին ամբողջապես նոր խմբագրությամբ շարադրելուց և իրավակիրառ պրակտիկայից բխող բազմաթիվ այլ փոփոխություններից հետո դարձյալ նոր խմբագրությամբ շարադրելու պատճառները:

	Նախագծով կարգը նոր խմբագրությամբ շարադրելու անհրաժեշտությունը պայմանավորված է ոչ միայն առանձին դրույթների փոփոխման, այլև ուսուցիչների հերթական ատեստավորման և վերապատրաստման ամբողջական գործընթացի վերանայման և համակարգային վերակարգավորման անհրաժեշտությամբ։
Մասնավորապես՝ 2023 և 2024 թվականներին կատարված փոփոխություններից հետո իրավակիրառ պրակտիկայում ի հայտ են եկել մի շարք խնդիրներ և անհստակություններ՝ կապված մասնագիտական զարգացման կարիքի գնահատման, վերապատրաստման մակարդակների, վերապատրաստումների կազմակերպման ձևաչափերի, վերապատրաստող կազմակերպությունների գործառույթների, ինչպես նաև ատեստավորման և վերապատրաստման գործընթացների փոխկապակցվածության հետ։ Միաժամանակ, վերանայվել են ուսուցիչների մասնագիտական զարգացման քաղաքական մոտեցումները, ներդրվել են նոր կարգավորումներ՝ ուղղված մասնագիտական զարգացման կարիքի գնահատման, արտաքին դիտարկման, մշտադիտարկման և վերապատրաստումների արդյունքահենության բարձրացմանը։
Բացի այդ, գործող կարգում բազմակի և հատվածական փոփոխությունների արդյունքում ձևավորվել էին կառուցվածքային և բովանդակային անհամապատասխանություններ, կրկնություններ և իրավական տեխնիկայի տեսանկյունից ոչ միասնական կարգավորումներ, ինչը բարդացնում էր կարգի կիրառումը։ Այդ պատճառով նպատակահարմար է համարվել կարգը շարադրել նոր խմբագրությամբ՝ ապահովելով դրույթների համակարգվածությունը, ներքին ներդաշնակությունը և իրավակիրառման հստակությունը։
Միաժամանակ, իրավական ակտը նոր խմբագրությամբ շարադրելը պայմանավորված չէ միայն նախկին փոփոխությունների առկայությամբ, այլ կարգավորման առարկայի էական վերանայմամբ և կարգի կառուցվածքային ամբողջական վերամշակմամբ։


	4. Նախագծի հիմնավորման «Կապը ռազմավարական փաստաթղթերի հետ» բաժինը ենթակա է խմբագրման վարչապետի աշխատակազմի ղեկավարի NN 02/08.3/28440-2021 և 02/16.10/40655-2021 գրությունների պահանջների տեսանկյունից: 

	Ընդունվել է, հիմնավորումը խմբագրվել է:

	Իրավաբանական հարցերի վարչություն
	

	Նախագծի հավելվածի 2-րդ կետի համաձայն՝ վերապատրաստումը ՀՀ ԿԳՄՍ նախարարության կողմից ստեղծված էլեկտրոնային, ինչպես նաև երաշխավորված կազմակերպության կողմից վերապատրաստման դասընթացների միջոցով ուսուցչի մասնագիտական կատարելագործման գործընթաց է, սակայն, նշված կարգավորումը չի բխում «Հանրակրթության մասին» օրենքի 3-րդ հոդվածի 1-ին մասի 14.1-ին կետից, ըստ որի՝ ուսուցչի վերապատրաստումը` վերապատրաստող կազմակերպություններում ուսուցչի կողմից (…) հմտությունների և ունակությունների յուրացումն ու կատարելագործումն է:


	Չի ընդունվել: Հաշվի առնելով, որ էլեկտրոնային դասընթացները գտնվում են մշակման փուլում և որպես վերապատրաստման եղանակ կարող են ներդրվել կարգի հաստատման դեպքում միայն՝ նվազեցնելով տեսական վերապատրաստումների ծավալը և ռեսուրսները՝ միաժամանակ հնարավորություն տալով ուսուցչին իրեն ավելի հարմար ժամանակահատվածում դրանք ուսումնասիրել, հետևաբար վերապատրաստման սահմանման մեջ կարևոր է դրանց ներառումը: Միաժամանակ դիտարկման հիման վրա Հանրակրթության մասին օրենքի առաջիկա փոփոխության ժամանակ կդիտարկվի նաև «ուսուցչի վերապատրաստում» հասկացության սահմանման փոփոխությունը: 




	
	
	



